
 Trattativas da la suprastanza cumünala Zernez Protocol no. 009/2017 dals 27-06-2017 Pagina 1  Fibr'optica a Zernez - decisiun da princip La fibr’optica dess esser l’avegnir eir in regiuns periferas. Insembel cul planisader specialisà ha l’administraziun cumünala elavurà ün concept per realisar illa fracziun da Zernez üna rait da fibr’optica. Per las fracziuns da Susch e Lavin es la EE-Energia Engiadina a Scuol respunsabla per fabrichar sü quista rait e per Brail es quai la Repower. La suprastanza ha discutà sur dal concept e las diversas fasas da realisaziun sco eir sur dals cuosts e las entradas chi resultan da quist proget. La dumonda da credit per realisar quist proget vain preschantada a la radunanza cumünala da preventiv als 12 december 2017.  Planisaziun d’areal Cul – surdatta d‘incumbenza Per cuntinuar culla planisaziun d’areal in Cul a Zernez s‘haja surdat l’incumbenza pel stüdi d’infrastructura al büro Caprez Ingenieure AG a Zernez.  Radunanza cumünala dals 25 avuost 2017 Causa mancanza da tractandas ha la suprastanza cumünala decis da strichar la radunanza cumünala dals 25 avuost 2017.  Introducziun dal e-voting i’l chantun Grischun Il chantun Grischun lascha actualmaing tour consultaziun da sia revisiun parziala da la ledscha dals drets politics e voul s-chaffir cun quella la pussibiltà legala d’introdüer il e-voting sün palantschin chantunal, regiunal ed eir cumünal. La suprastanza s’ha decis da respuonder a la consultaziun in sen positiv per introdüer il e-voting eir per votaziuns ed elecziuns cumünalas (sistem per vuschar ed eleger electronicamaing).  Chamonnas cumünalas 2017 La suprastanza ha sancziunà il proceder da fittanza e fixà ils fits per las chamonnas cumünalas chi vegnan in büs-cha als 2 avuost 2017.   Survista dals progets e da las pendenzas La suprastanza cumünala ha discus sur da tuot ils progets e las pendenzas da mincha suprastanta e mincha suprastant. Uschè es la suprastanza orientada sur dals proget chi sun actualmaing in trais-cha.   Publicaziun illas chaistas nairas: dals 02-08 fin als 16-08-2017 


